
KANTONALNOM SUDU U SARAJEVU 

-Sudiji za prethodno saslušanje- 
SARAJEVO 

                                                                                                       
Na osnovu člana 45. stav 2. tačka i) Zakona o krivičnom postupku Federacije Bosne i Hercegovine1 i 
člana 241. stav 1. istog Zakona, p o d i ž e m: 
 

O P T U Ž N I C U 
       

Protiv: 
 
JASMIN HASIĆ, rođen 1988. godine, sa prijavljenim prebivalištem na adresi ................, trenutno u 
KPZ Zenica na izdržavanju kazne zatvora, pismen, sa završenom SSS i stečenim zanimanjem 
poljoprivredni tehničar, oženjen, otac jednog mldb djeteta, nije služio vojni rok, nema čin rezervnog 
vojnog starješine, ne vodi se u vojnoj evidenciji, nije odlikovan, lošeg imovnog stanja, sa JMBG: 
…………….., osuđivan Presudom Općinskog suda Sarajevo, broj: 065-0-K-07-000411, pravosnažna 
dana 05.06.2007. godine, zbog krivičnog djela iz člana 287. stav 1. KZ F BiH na kaznu zatvora u 
trajanju od 4 (četiri) mjeseca, Presudom Općinskog suda Sarajevo, broj: 065-0-K-07-000944, 
pravosnažna dana 13.07.2007. godine, zbog krivičnog djela iz člana 287. stav 1. tačka a) u vezi člana 
31. i 55. KZ F BiH na kaznu zatvora u trajanju od 2 (dva) mjeseca i 10 (deset) dana, Presudom 
Općinskog suda Sarajevo, broj: 065-0-K-08-000599, pravosnažna dana 24.06.2008. godine, zbog 
krivičnog djela iz člana 287. stav 1. tačka a) u vezi člana 31. i 55. KZ F BiH na kaznu zatvora u 
trajanju od 10 (deset) mjeseci, na osnovu člana 56. stav 1. KZ F BiH po presudi Općinskog suda 
Sarajevo, broj: 065-0-K-07-000411 kazna zatvora od 4 (četiri) mjeseca uzima se utvrđenom te se 
osuđuje na jedinstvenu kaznu zatvora u trajanju od 1 (jedne) godine i 1 (jedan) mjesec, koja je izdržana 
04.11.2009. godine, Presudom Općinskog suda Sarajevo, broj: 065-0-K-08-000599, pravosnažna 
dana 26.05.2009. godine, zbog krivičnog djela iz člana 287. stav 1. tačka a) KZ F BiH, kazna zatvora 
u trajanju 1 (jedne) godine, uvjetno 2 (dvije) godine, Presudom Općinskog suda Mostar, broj: K 
046010/09 K, pravosnažna dana 20.04.2010. godine zbog krivičnog djela iz člana 287. stav 1. tačka 
a) u vezi člana 286. stav 1. KZ F BiH na kaznu zatora u trajanju od 6 (šest) mjeseci koja je izdržana 
dana 29.04.2011. godine, Presudom Općinskog suda Sarajevo, broj: 65 0 K 55344 07 K, pravosnažna 
dana 31.03.2011. godine zbog krivičnog djela iz člana 287. stav 11. tačka a) KZ F BiH na kaznu 
zatvora u trajanju od 1 (jedne) godine, uvjetno 3 (tri) godine, Presudom Općinskog suda Sarajevo, 
broj: 65 0 K 069202 09 K, pravosnažna dana 16.06.2011. godine zbog krivičnog djela iz člana 287. 
stav 1. tačka a) KZ F BiH na kaznu zatvora u trajanju od 7 (sedam) mjeseci, Presudom Općinskog 
suda Sarajevo, broj: 65 0 K 056876 08 K, pravosnažna dana 22.03.2011. godine zbog krivičnog djela 
iz člana 287. stav 1, tačka a) KZ F BiH na kaznu zatvora u trajanju od 1 (jedne) godine, uvjetno 2 
(dvije) godine, Presudom Općinskog suda Sarajevo i Kantonalnog suda Sarajevo, broj: 65 0 K 159985 
10 K, pravosnažna dana 22.03.2012. godine, zbog krivičnog djela iz člana 349. stav 1. u vezi člana 

 
1 "Službene novine Federacije BiH", br. 35/2003, 56/2003 - ispravka, 78/2004, 28/2005, 55/2006, 27/2007, 53/2007, 9/2009, 12/2010, 
8/2013, 59/2014 i 74/2020 



 

BOSNA I HERCEGOVINA|FEDERACIJA BOSNE I HERCEGOVINE|KANTONALNO TUŽILAŠTVO KANTONA SARAJEVO 
Adresa: Radićeva 6, 71000 Sarajevo, Centrala: 033/276-813, Pisarna: 033/276-811, Ured glavne tužiteljice: 033/276-826, Faks: 033/276-871 

Elektronska pošta: kant_tuz@bih.net.ba, Web stranica: kt-sarajevo.pravosudje.ba 

28. KZ F BiH na kaznu zatvora u trajanju od 4 (četiri) mjeseca koja je izdržana dana 29.12.2012. 
godine, Presudom Općinskog suda Sarajevo, broj: 65 0 K 374877 13 Kps, pravosnažna dana 
17.10.2013. godine zbog krivičnog djela iz člana 287. stav 1. tačka a) KZ F BIH na kaznu zatvora u 
trajanju od 1 (jedne) godine, uvjetno 2 (dvije) godine, Presudom Kantonalnog suda Sarajevo, broj: 09 
0 K 024637 16 K“ od 11.07.2016. godine i Vrhovnog suda F BiH, broj: 09 0 K 024637 16 Kž, 
pravosnažna dana 03.03.2017. godine, zbog krivičnog djela iz člana 340. stav 2. i krivičnog djela iz 
člana 287. stav 4. i krivičnog djela iz člana 288. stav 2. u vezi stava 1. i dr. KZ F BiH na kaznu zatvora 
u trajanju od 4 (četiri) godine i 3 (tri) mjeseca sa sigurnosnom mjerom oduzimanja predmeta, 
Presudom Kantonalnog suda Sarajevo, broj: 09 0 K 026741 20 K 3, pravosnažna dana 26.10.2021. 
godine, zbog krivičnog djela iz člana 342. stav 3. i krivičnog djela iz člana 287. stav 1. i krivičnog 
djela iz člana 288. stav 1. i krivičnog djela iz člana 188. stav 1. i krivičnog djela iz člana 358. stav 2. 
KZ F BiH na kaznu zatora u trajanju od 5 (pet) godina, Presudom Općinskog suda Sarajevo, broj: 65 
0 K 963177 22 K, pravosnažna dana 14.02.2023. godine, zbog krivičnog djela iz člana 184. stav 1. u 
vezi člana 31. KZ F BiH na kaznu zatvora u trajanju od 3 (tri) mjeseca, uvjetno 1 (jedna) godina, 
 
Što je: 
1. Dana 15.02.2022. godine, oko 16,45 sati, u Sarajevu, u ul. Miroslava Krleže ..........., općina Novi 

Grad, svjestan da hicima iz vatrenog oružja - pištolja drugog može usmrtiti, što je i htio, dok se je 
M.Ž. kretao navedenom ulicom iz smjera broja ..... prema broju ..., prišao M.Ž. odjeven u tamnu 
garderobu, sa kapom ili kapuljačom i tamnom maskom preko lica, u namjeri da istog usmrti, da 
bi potom iz neposredne blizine, u pravcu gornjeg dijela tijela M. ispalio više hitaca kalibra 7,65x17 
mm iz vatrenog oružja – tipa pištolja, a na što mu se je M. obratio riječima: „Šta radiš?“, te je 
potom, kretajući se prema M., ponovo iz neposredne blizine ispalio u njegovom pravcu, i to 
gornjeg dijela tijela M., više hitaca, a koji hitci nisu pogodili M., na koji način je pokušao usmrtiti 
M.Ž., da bi se, a nakon što je iz obližnjeg granapa izašlo više osoba, udaljio u pravcu ulice Vahide 
Maglajlić,  
 

2. Dana 16.03.2022. godine, oko 16,30 sati, u Sarajevu, u ul. Miroslava Krleže ........., općina Novi 
Grad, svjestan da hicima iz vatrenog oružja – pištolja drugog može usmrtiti, što je i htio, dok se je 
M.Ž. kretao navedenom ulicom iz smjera ulice Bulevar Mimar Sinana, prišao M. iz suprotnog 
pravca ulice Miroslava Krleže, odjeven u tamnu jaknu sa kapuljačom, sa higijenskom maskom 
preko lica i rukavicama crne boje na rukama, da bi potom u namjeri da usmrti M.Ž., iz neposredne 
blizine u pravcu M. ispalio više hitaca kalibra 7,65x17 mm iz vatrenog oružja – tipa pištolja, na 
kojem pištolju se je nalazio „prigušivač“, od kojih su 4 (četiri) projektila pogodila M. u predjelu 
karlice i donjih ekstremiteta, te uslijed kojih je M.Ž. zadobio prostrelnu ranu male karlice, sa 
oštećenjem kože i potkožnog tkiva desne sjedalne regije, oštećenjem stražnjeg zida rektalnog 
dijela debelog crijeva, te stražnji i prednji zid mokraćnog mjehura, kao i oštećenje kože i 
potkožnog tkiva lijeve preponske regije, dvije prostrelne rane lijeve natkoljenice, i jedna prostrelna 
rana donje trećine desne potkoljenice sa oštećenjem kože i potkožnog tkiva, kao i oštećenjem 
donje trećine desne potkoljenice, koje ukupno povređivanje ima karakter teške tjelesne povrede 
opasne po život, na koji način je pokušao usmrtiti M.Ž., nakon čega se je udaljio sa lica mjesta u 
pravcu ulice Kurta Schorka, 

 
Dakle, drugog pokušao usmrtiti, 
 
Čime bi počinio krivično djelo Ubistvo iz člana 166. stav 1. KZ F BIH u vezi sa članom 28. i 55. istog 
Zakona.  

